2020:022979

REPUBLIKA E KOSOVES/REPUBLIKA KOSOVA

GJYKATA KOMERCIALE

Numri i léndés: 2020:022978
Daté: 02.09.2024
Numri i dokumentit: 06203551

KA.nr.936/22

GJYKATA KOMERCIALE E KOSOVES, Dhomat e Shkallés sé Paré, Departamenti pér
Céshtje Administrative, gjyqtari Arben Toska, né konfliktin administrativ té paditésit
“Kompania Kosovare pér Furnizim me Energji Elektrike” ShA, me seli né bulevardin Bill
Klinton nr.5 né Prishting, kundér té paditurit Zyrés sé Rregullatorit pér Energji me seli né
rrugén Dervish Rozhaja, nr.12 né Prishting, dhe personi i interesuar 1.M. me vendbanim né
rrugén ... nr. ... né Mitrovicé, objekti i kontesti anulimi i aktit administrativ, pas seancés publike
té shqyrtimit kryesor té datés 22.07.2024 né té cilén morén pjesé té gjitha palét, mé 2 shtator
2024 dha kété:

AKTGIYKIM

Refuzohet né térési si e pabazuar kérkesépadia e paditésit “Kompania Kosovare pér Furnizim
me Energji Elektrike” ShA kundét t€ paditurit Zyrés s€ Rregullatorit pér Energji, me té cilén
ka kérkuar anulimin e aktit administrativ VV_1218 2019 té datés 27.12.2019 té Bordit té sé
paditurit.

ARSYETIM
I. Padia, kérkesépadia dhe pretendimet e paléve

1. Paditési pérmes padisé sé datés 14.02.2020 e ka iniciuar konfliktin administrativ kundér
té Paditurit, me kérkesé pér anulimin e aktit administrativ VV_1218 2019 té datés
27.12.2019 té Bordit té sé Paditurit.

2. Ai né padi por edhe gjaté seancés pér shqyrtimin kryesor té ¢éshtjes ka pretenduar se,
vendimi i kontestuar éshté i pabazuar dhe jo i ligjshém. Sipas tij, faturimi i shérbimeve
i datés 08.03.2017 né vleré prej 118 euro éshté konform metodologjisé sé taksave pér
kycje dhe né pérputhje té ploté me metodologjiné tarifore té miratuar nga ZRRE. Né
kété drejtim ka shtuar se, konsumatori (Personi i Interesuar) kishte kérkuar pélgim

elektor energjetik (PEE) pér 64 banesa dhe 2 lokale, ndérsa Paditési i kishte léshuar
PEE pélgimin nr. 11297 té datés 23.10.2014. Mé tutje ka shtuar se, konsumatori kishte
béré ndryshimin brenda objektit té tij, té cilat e kishin tejkaluar PEE e dhéné.

. Sipas Paditésit, me rastin e dhénies sé PEE-sé ¢do heré parashihet fugia maksimale té

njékahshme (Pmnj), e qé né rastin konkret Pmnj ka gené 433.2 kW. Ka shtuar se, né
PEE té léshuar nga paditésja ndér kushtet e pércaktuara pérkatésisht né pikén 5
theksohet se pér ¢do rritje té fugisé konsumatori éshté i obliguar qé nga Paditési té
kérkoj PEE shtesé, ndérsa né pikén 6 té PEE sé pércaktohet se, né ¢ofté se kushtet e

paragitura né PEE nuk realizohen brenda 90 ditésh atéheré ky pélgim nuk vlen.

. Paditési gjithashtu ka deklaruar se, konsumatori né fjalé pas disa vitesh kishte béré

ndryshimin duke mos e respektuar PEE-né dhe duke e tejkaluar pélgimin e dhéné me
fuginé maksimale té cekur si mé larté. Né kété drejtim ka argumentuar se, ¢do ndryshim
té projektit konsumatori t€ dhéné né PEE éshté e domosdoshme qé té kérkoj PEE
plotésues, si¢ pércaktohen né pikén 5 té pélgimit, ku theksohet se pér ¢do rritje té fuqisé
konsumatori éshté i obliguar qé nga KEDS té kérkoj PEE shtesé, ndérsa mé pasi KEDS
té analizoj projektin e ri e mé pas té vendoset pér pélgim elektor energjetik PEE

plotésues dhe pér kapacitetin e pérgjithshém té projektit banesor.

| ka kundérshtuar pretendimet e paragitura nga Pala e Interesuar, duke shtuar se se
kapacitetet nuk varen nga metrat katroré, por nga shpenzimet dhe destinimi i lokalit

pérkatésisht pjesés sé ndaré.

| padituri né pérgjigje e tij né padi dhe gjaté gjithé procedurés e ka kundérshtuar
kérkesépadiné e Paditésit dhe i ka kérkuar gjykatés qé ta refuzoj até si té pabazuar. Ka
shtuar se vendimi i tij &shté vendi i drejté dhe i ligjshém sepse nga sa mund & shihet né
shkresat e 1éndés investitori “Ariani” N.I. ka parashtrua kérkesé né KEDS pér kycje né
rrjetin eklektik pér objektin banesor afarist. Mé tutje ka shtuar se, né PEE vihet re gé
fugia maksimale e njékohshme éshté 433.2kW, pér cka edhe investitori e ka paguar
faturén sipas PEE-sé me té cilén ishte ngarkuar, ndérsa nga shkresat e 1éndés ZRRE ka
gjetur se kérkesa e konsumatorit .M. ka té béjé me njé lokal ekzistues, i cili ka gené né
kuadér té projektit fillestar, por gé pér nevojat e konsumatorit éshté ndaré né dy pjesé.
Sipas té Paditurit, edhe kapaciteti i kérkuar pér ndarjen e lokalit nuk éshté tejkaluar, por
éshté brenda kapacitetit té dhéné né PEE. Pér mé tepér as KEDS e as KESCO né

shkresat e tyre zyrtare nuk e kané sqaruar faktin nése kemi té b&mé me rritje té

kapacitetit nga ajo té cilén e ka paguar investitori. Mé tutje ka shtuar se, Paditési né
pretendimet e tij iu referua kérkesés pér rritje té kapacitetit, cka né rastin konkret nuk
kemi t& b&jmé me njé kérkesé té tillé, dhe se sipas ZRRE-sé nése kérkesa shtesé e
aplikuesit/konsumatorit pér ndarje té lokalit éshté né kuadér té kapaciteti té dhéné me
PEE, pér cka edhe investitori i ka paguar detyrimet né KEDS, atéheré konsumatori nuk
do té duhej té ngarkohej me taksé shtesé pér kapacitet, kurse po gé se do té konstatohej
sakté qé kérkesa pér lidhje té re e tejkalon kapacitetin e paguar nga aplikuesi, atéheré
kjo kérkesé do té duhet té refuzohej dhe pala do té duhej té udhézohej gé té paguaj

kapacitet shtesé kur kushtet teknike e lejojné njé gjé té tillé.

. Pérvec késaj, i Padituri ka theksuar se nuk éshté kontestuese gé té gjithé aplikuesit pér

kycje duhet ta paguajné taksén pér kapacitetin e kérkuar, por gé né rastin konkret
ritheksojmé faktin gé nuk kemi rritje té kapacitetit, pér shkak se kapaciteti vecse éshté

paguar nga investitorét.

. Pér fund ka deklaruar se, Paditési nuk e ka sqaruar mjaftueshém nése éshté fjala pér

kapacitet shtesé, né té kundértén pér ¢do kérkesé pér kycje Paditési &shté i obliguar gé
ta realizoj té njéjtén kur kushtet teknike e lejojné njé gjé té tillé, né té kundértén

konsumatori udhézohet gé té aplikoj pér revidim té PEE-sé.

. Personi i Interesuar nuk ka paraqitur fare pérgjigje né padi, ndonése nga gjykata e kishte

pranuar aktvendimin pérkatés. Megjithaté, né seancén e shqyrtimit kryesor mori pjesé
dhe deklaroi se, si pronar i tokés nga investuesi i objektit sipas marréveshjes i ka marr
600m? lokale, té cilat jané té pérfshira né PEE té vitit 2014. Mé tutje ka shtuar se, mé
voné ka pasur nevojé gé lokalin prej 600 m? ta ndaj né njési, ashtu gé pér secilin njési
té kem nga njé njehsor eklektik. Né lidhje me kété, me rastin e kygjes sé njehsorit té ri
elektrik nuk éshté rritur kapaciteti pasi hapésira ka mbetur e njéjté, pra 600m? né térési.
Sipas tij, tarifat jané té pércaktuara me metodologjiné e taksave té kygjes dhe né kété
rast kemi té béjmé me kycje té njehsorit pér té cilin duhet paguar rreth 50 euro si¢ ka
vendosur ZRRE. Pér fund ka deklaruar se, nuk géndron fakti se kapaciteti nuk
pércaktohet nga sipérfagja por nga shpenzimet, sepse nuk éshté njéjté sikur té ngrohet
njé sipérfage prej 600 m?, sikur njé sipérfage tjetér me 50 m?, ndérsa ai edhe mé tutje

duhet ta ngroh sipérfagen prej 600 m? pavarésisht gé lokali éshté ndaré né disa pjesé.

I1. Provat e administruara dhe gjendja faktike e konstatuar

10.

11.

12.

13.

Me géllim té konstatimit té ploté dhe té drejté té gjendjes faktike, gjykata i aprovoi té
gjitha propozimet e paléve pér administrimin e prova. Né kété drejtim, né seancén pér
shqyrtimin kryesor u administruan provat si né vijim: vendimi V_1218 2019 i datés
27.12.2019 i té paditurés; vendimi ZRRE/DMK_V_1998 11 19idatés 18.11.2019 té
paditurés; korrigjimi i shérbimeve té lidhjes sé re pér njehsorin 67240683 i datés
31.01.2020 né emér té personit té interesuar; pélgimi elektro energjetik me numér té
1éndés 324/2014 i datés 20.10.2014 né emér té “Ariani” NN-N.I., me nr. prot te paditési
11297 té datés 23.10.2014; dokumenti i titulluar zgjidhja teknike né emér té N.I. pa daté
dhe numér; dokumenti i titulluar dalja 10kV kabllat 73000001; proces pér pranim té
instalimit elektrik me nr. serik 0095626 té datés 02.03.2017 léshuar nga paditési pér
personin e interesuar; rrjedha e njésorit té energjisé aktive léshuar nga paditési pér
personin e interesuar pér periudhén kohore mars 2017, janar 2020; si dhe transaksionet
e konsumatorit léshuar nga paditési né emér té personit té interesuar pér periudhén
kohore 08.03.2017 — 21.01.2020.

Gjykata pas analizimit té provat té cekura mé larté né kuptim té nenit 8 té LPK-sé dhe
duke i zbatuar rregullat e té provuarit nga neni 322 i LPK-sé lidhur me nenin 63 té

LKA-sé e konstatoi gjendjen faktike té pérshkruar mé poshté.

KEDS mé 20.10.2014 kishte léshuar Pélgimin Elektroenergjitik (kétu e tutje PEE) pér
konsumatorin Ariani NN — N.I. né rrugén Déshmorét e Kombit né Vushtrri pér objektin
banesor me 64 banesa dhe 2 lokale. Né até pélgim kishte paraparé se fugia e instaluar
né objekt duhet té jeté Si=618.85 kVa, ndérsa fugia maksimale e njékohshme éshté
Pmnj=433.2 KW sipas projektit. Né pikén 5 té PEE-sé kishte paraparé se pér ¢do rritje
té fuqisé elektrike né objekt, konsumatori éshté i obliguar gé nga KEDS, té kérkoj PEE
plotésues, si dhe nése kushtet e parapare me pélgim nuk realizohen brenda 90 ditéve,
atéheré ai pélgim nuk vlen. Né pikén e fundit té PEE-sé ishte pércaktuar se konsumatori
duhet t€ paguaj shumén prej 6498€ pér fuqin€ e angazhuar, 180€ pér shérbimet e kygjes
dhe 1068.48€ pér TVSh-né. Kéto fakte gjykata i vértetoi pérmes PEE-sé sé cekur né
kété paragraf, ndérsa nuk ishte kontestuese ndérmjet paléve se investitori Ariani NN —

N.I. e kishte paguar shumén e ngarkuar me PEE.

Punétorét e KEDS-it mé 02.03.2017 e kané béré pranimin e instalimit elektrik té njésorit
me numér 67240683 me TU: 00.00 dhe TN:00.00 te Personi i Interesuar, pérmes kycje

tokésore sipas projektit dhe ormanit. Gjaté atij procesi, Paditési kishte konstatuar se me
rastin e instalimit té njésorit té ri ka shtim té kapacitetit prej 3kW né raport me até té
pércaktuar me PEE. Né kété rast, Personi i Interesuar kishte shprehur pakénagésingé e
tij. Kéto fakte gjykata i konstatoi pérmes procesit pér pranim té instalimit elektrik
0095626 té datés 02.03.2017.

Mé 14.03.2016 Personi i interesuar ka parashtruar ankesé né Departamentin pér
Konsumator né KESCO duke kérkuar g€ t'i ri shqyrtohet pagesa e taksés prej 118.00 €
pas ndarjes sé lokalit, sepse sipas tij pas dhénies sé pélgimit elektroenergjetik té
objektit, investitori i ka paguar té gjitha taksat e nevojshme, duke pérfshiré taksén pér
fugi té angazhuar té lokalit. Kété fakt gjykata e vértetoi pérmes vendimit
ZRRE/DMK _V_1998 11 19 té datés 18.11. 2019 té sé Paditurit, por kéto fakte nuk

ishin kontestuese ndérmjet paléve.

Me daté 27.03.2017 Departamenti pér Konsumator né KESCO i éshté pérgjigjur
konsumatorit duke refuzuar ankesén e tij né bazé té pélgimit elektroenergjetik té datés
20.10.2014, né té cilin éshté theksuar se pélgimi éshté pér 64 banesa dhe 2 lokale, dhe
se ¢do kérkesé tjetér pér lidhje té re, konsumatori duhet té€ ngarkohet me faturén e
shérbimeve pér lidhje té re, né té cilén do té pérfshihet tarifa fikse pér lidhje né rrjetin
trefazor me vleré prej 40€, dhe né baze té€ procesverbalit pér pranimin elektroenergjetik
pér fuqginé prej 3 kW né vleré financiare prej 60€, si dhe vlera e TVSh, qé né total
rezulton vlera prej 118€ pér shérbime té lidhjes s€ re. Edhe kété fakt gjykata e vértetoi
pérmes vendimit ZRRE/DMK _V 1998 11 19 té datés 18.11. 2019 té sé Paditurit, por

kéto fakte nuk ishin kontestuese ndérmjet paléve.

Personi i Interesuar si konsumator mé 04.04.2017 ka parashtruar ankesé te i Padituri,
duke kundérshtuar pérgjigjén e léshuar nga Paditési, si dhe ka kérkuar t'i béhet ri
shqyrtimi i ngarkesave dhe taksave pér ndarje té instalimit ekzistues, pasi sipas tij
bazuar né PEE me nr. 324/2014 té datés 20.10.2014, konkretisht né pikén 9 ishte
pércaktuar taksa e fuqisé sé angazhuar dhe taksa e shérbimit te kycjeve, té cilat
investitori 1 ka paguar. Kété fakt gjykata po ashtu e vértetoi pérmes vendimit
ZRRE/DMK _V 1998 11 19 té datés 18.11. 2019 té sé Paditurit, por kéto fakte nuk

ishin kontestuese ndérmjet paléve.

| Padituri duke vepruar si organ administrativ i shkallés sé paré, pérmes vendimit
ZRRE/DMK _V 1998 11 19 té datés 18.11. 2019 e aprovoi ankesén e Personit té

Interesuar dhe e obligoi Paditésin qé Personin e Interesuar ta shkarkoj nga shérbimi né

vleré prej 118€ dhe pér até shérbim ta ngarkoj vetém me taksén pér kygje né rrjetin

trefazor 380 V prej 40€ si dhe TVSh-né, konkretisht shumé totale prej 47.20€.

Paditésit mé 17.12.2019 ka ushtruar ankesé kundér vendimit té shkallés sé paré, té cilén
i Padituri pérmes vendimit V_1218 2019 té datés 27.12.2019 e ka refuzuar dhe e ka
Iéné né fugi vendimin e shkallés sé par. Né até vendim ka arsyetuar se, investitori e ka
paguar téré kapacitetin e kérkuar nga Paditésit né PEE, ndérsa konsumatori lokalin qé
ka gené né kuadér té projektit fillestar e ka ndaré né dy pjesé dhe kapaciteti i kérkuar
pér ndarjen e lokalit éshté brenda kapacitetit té dhéné né PEE. Pérvec késaj, i Padituri
kishte arsyetuar se, ankuesi (kétu Paditési) nuk kishte theksuar se me kérkesén e
konsumatorit I.M. a ka rritje té kapacitetit né raport me até té paguar nga investitori né

vitin 2014 dhe nése po, atéheré sa éshté kérkesa pér shtesé té kapaciteteve.

Gjykata gjithashtu konstaton se Personi i Interesuar e kishte ndaré fizikisht lokalin e tij
prej 600m? né lokale me hapésira mé té vogla, pér té cilét ka béré kycje me njésor té ri.
Kété fakt gjykata e vértetoi nga deklarimi i Personit té Interesuar gjaté seancés, e cila

nuk ishte kontestuar nga asnjéra palé.

Provat tjera té administruara nga gjykata nuk provuar ndonjé fakt tjerét relevant lidhur
me kété ¢éshtje, prandaj gjykata vendosi té mos léshohet né elaborimin e hollésishém

té tyre.

I11. Vlerésimi meritor i rastit

Gjykata né rend té paré e shqyrtoi se a ka pasur kompetencé i Padituri pér ta dhéné
vendimin e goditur dhe gjeti se né bazé té nenit 17 para. 1 nénpara. 1.1 té Ligjit 05/L-
084 pér Rregullatorin e Energjisé rregullatori harton procedura pér zgjidhjen e
kontesteve né sektorin e energjisé, pérfshiré ankesa nga konsumatorét kundér té
licencuarve, né lidhje me shérbimet e ofruara, ndérsa né bazé té nenit 17 t& Rregullores
pér Zgjidhjen e Ankesave dhe Kontesteve né Sektorin e Energjisé, Bordi i ZRRE-sé
éshté pérgjegjés pér té vendosur pér ankesat ose kontestet gé paragiten prané tij. Prandaj
gjykata erdhi né pérfundim se i Padituri ka gené kompetent pér ta dhéné aktin
administrativ té goditur. Né kété drejtim, gjykata véren se nga Paditési nuk ishte ngritur

asnjé pretendim i késaj natyre.

Pérvec késaj, gjykata véren se i Padituri ka dhéné arsyetim té mjaftueshém pér té gjitha
céshtjet relevante té rastit, si dhe pér té gjitha pretendimet e Paditésit, gé i ka paragitur
né kundérshtimin e tij. Késhtu, nga arsyetimi i aktit administrativ té goditur jané dnhéné
arsye pér ¢do pretendim ankimor té Paditésit, duke elaboruar té gjeturat e té Paditurit,
si organ kompetent pér té vendosur lidhur me kundérshtimin e Paditésit. Gjykata véren

se Paditési nuk kishe paragitur pretendim lidhur me arsyetimin e vendimit té goditur.

Gjykata gjithashtu gjen se i Padituri e ka konstatuar né ményré té ploté dhe té drejté
gjendjen faktike, si dhe nga faktet e vértetuara ka ardhur né pérfundimin e drejté té
gjendjes faktike. Né kété drejtim, gjykata e pérkrah géndrimin e té Paditurit si organ
administrativ, se Paditési né ankesén e tij nuk ka ofruar asnjé prové bindése pér té
vértetuar faktin se jané plotésuar kushtet pér ta ngarkuar Personin Interesuar pér fuginé

e angazhuar.

Konkretisht, Paditési nuk ka paragitur prova nga té cilat do té rezultonte se me rastin e
lidhjes sé njésorit 67240683 pér Personin e Interesuar éshté tejkaluar kapaciteti prej
433.2 kW i lejuar me PEE. Fakti se éshté béré pranimi i instalimit té ri elektrik nuk
nénkupton domosdoshmérisht se ka shtim té kapacitetit, rrjedhimisht konsumatori
duhet té ngarkohet edhe me tarifén pér shtimin e kapaciteteve prej 3kW. Gjykata
rikujton se, sipas nenit 322 para. 2 té LPK-sé, barra e té provuarit i takon Paditésit pér
té vértetuar se konstatimet e té Padituri nuk kané gené té sakta, pérderisa né shkresat e
Iéndés administrative nuk rrjedh dicka tjetér. Prandaj, pér derisa Paditési nuk ka sjellé
prova, nga té cilat rrjedh se fugia maksimale e njékohshme prej 433.2kV e lejuar me
PEE ishte tejkaluar né momentin e instalimit té njésorit té ri, atéheré gjykata gjeti se
gjendja faktike e konstatuar nga i Padituri éshté e sakté, konkretisht nuk ka pasur shtim

té kapaciteteve.

Pérvec késaj, gjykata vleréson se i Padituri né ményreé té drejté e ka zbatuar té drejtén
materiale administrative. Neni 5 para. 3 nénpara. 5 i Rregullores pér Kushtet e
Pérgjithshme té Furnizimit me Energji té vitit 2017 ka pércaktuar se “Operatori i
Sistemit duhet té: bé&jé kycjen né rrjet té cdo aplikuesi nése kjo kycje éshté teknikisht e
mundshme sipas kushteve té vendosura né Marréveshjen pér Kycgje, dhe ta ngarkojé me
taksa té pércaktuara né pajtim me metodologjiné té pércaktimit té taksave té kycjes”,
kurse para. 8 té t€ njéjtit nen ka rregulluar “ Operatori i Sistemit duhet té: arkétojé prej
shfrytézuesve té sistemit taksat pér shfrytézim té sistemit”. Sipas kétyre dispozitave,

Paditési si operatori i sistemit pérveg gé e ka pér obligimin gé ta ky konsumatorin né

rrjet, ai pér kété kycje duhet té argétoj vetém shumat né bazé té sistemit té taksave té

miratuar nga ZRRE.

26. Meqgenése, Personi i Interesuar pérmes kycjes né rrjet nuk e ka tejkaluar kapacitetin e
lejuar fillimisht me PEE, atéheré Paditési nuk ka pasur té drejté ta ngarkoj até edhe me
tarifén pér fuginé e angazhuar, rrjedhimisht i Padituri me té drejté e ka anuluar faturimin

né kété pjesé.

27. Prandaj, megenése i Padituri ka gené kompetent pér té nxjerr vendimin e goditur,
procedura gé i ka parapriré nxjerrjes sé aktit administrativ té goditur éshté zbatuar né
térési sipas rregullave té procedurés administrative, duke gené se i Padituri ka dhéné
arsyetim té mjaftueshém pér té gjitha céshtjet relevante té rastit, duke marré parasysh
se i Padituri e ka konstatuar né ményré té ploté dhe té drejté gjendjen faktike, si dhe
nga faktet e vértetuara ka ardhur né pérfundimin e drejté té gjendjes faktike, si¢ éshté
sgaruar edhe né pjesén e gjendjes faktike né kété arsyetim, gjykata vjen né pérfundim
se nuk éshté plotésuar asnjé kusht ligjore nga LPPA dhe LKA pér anulimin e aktit
administrativ té goditur, rrjedhimisht e refuzoi kérkesépadiné e Paditésit.

28. Bazuar né nenet 13, par. 1, nén par. 1.12 lidhur me par. 5 té Ligjit nr. 08/L-015 pér
Gjykatén Komerciale dhe nenin 46 té LKA, gjykata vendosi si né dispozitiv té kétij
aktgjykimi.

Gjykata Komerciale e Kosovés
Dhoma e Shkallés sé Paré, Departamenti pér Céshtje Administrative
KA.Nnr.936/22

Gjyqtari

Arben Toska

UDHEZIMI PER MJETIN E GODTIJES: Kundér kétij aktgjykimit mund té paragitet ankesé
brenda afatit prej pesémbédhjeté (15) ditéve nga dita e pranimit. Ankesa né formé té shkruar
dhe né ekzemplaré té mjaftueshme pér gjykatén dhe secilén palé tjetér dorézohet né kété

gjykaté, ndérsa i drejtohet Dhomés sé Shkallés sé Dyté té Gjykatés Komerciale.

